
Kommunimut pilersaarummut tapiliussami nunaminertat, illut sanaartukkat nu-
taat, aqqusineeqqat, aqquserngit il.il. sumiiffimmi aalajangersimasumi qanoq 
isikkoqartinneqarnissaat, atorneqarnissaat, inissisimatinneqarnissaat ilusilersor-
neqarnissaallu aalajangersarneqartarput. 

Kommunimut pilersaarummut tapiliussaq nassuiaatitaqarpoq aalajanger-
sagartaqarlunilu. 

Nassuiaammi naatsumik kommunimut pilersaarummut tapiliussap siunertaa an-
guniagaalu, pissutsit immikkoortup iluani eqqaanilu pioreersut, oqaatigineqarput, 
kiisalu kommunimut pilersaarummut tapiliussap pilersaarusiornernut allanut qa-
noq inissisimanera. 

Kommunimut pilersaarummut tapiliussami aalajangersakkat ataatsimut aamma 
ataasiakkaanut agguataagaapput. aalajangersakkat tamarmik pituttorsimasuupput, 
aalajangersakkaniilli ataasiakkaanit immikkut ittumik akuersissuteqartoqar-
sinnaavoq. 

Inatsisartut pilersaarusiorneq aamma nunaminertanik atuineq pillugit peqqussu-
taat nr. 11, 5. december 2008-meersoq aamma nalunaarut nr. 7, 26. februar 2009-
meersoq malillugit Kommunalbestyrelse pisussaavoq kommunimut pilersaa-
rummut tapiliussamik suliaqarnissaminut: 

• Kommunimut pilersaarutip piviusunngortinnissaata qulakkeernissaa pisaria-
qartillugu. 

• Annertunerusumik sanaartulinnginnermi, suliaqalinnginnermi imaluunniit nu-
naminertanik atugassiilinnginnermi. 

Pilersaarusiortussaatitaanerup siunertarivaa pilersaarusiornerup ataqatigiinneru-
nissaa aamma innuttaasunik tamatumani peqataatitsinissaq.  

Kommunimut pilersaarumut tapiliussaq taamaattumik tamanut saqqummiun-
neqartussaavoq innuttaasut allallu pilersaarut pillugu tusarniaanermi akissuteqar-
sinnaanerat akerliliissuteqarsinnaanerallu periarfissikkumallugit. Tamatuma ki-
ngorna Kommunalbestyrelsimit akerliliissutit allannguutissatullu siunnersuutit 
naliliiffigineqassapput pilersaarutip inaarutaasumik akuersissu-
tigineqannginnerani. 

Kommunimut pilersaarummut tapiliussap inatsisai kommunimut pilersaarummut 
tapiliussami erseqqinnerusumik oqaatigineqarput.

NASSUIAAT 
Kommunalbestyrelsimit matumuuna Kommu-
nimut pilersaarummut tapiliussaq 4A5-2, Pi-
ngorsuaq, saqqummiunneqarpoq. 
 

Kommunimut pilersaarum-
mut tapiliussap tunuliaqutaa 
Namminersorlutik Oqartussat illunik immik-
kuullarissunik 10-nik immikkut 30-nik inis-
siartalinnik sananissartik kissaatigivaat, ma-
tumani kommunimut pilersaarummut tapilius-
sami immikkoortup ilaani. Inissiat nutaat 300-
t pisortanit attartortittagassatut sananeqassap-
put. 
Killiliussat taakku atuinissamik ilusiliinis-
samilu aalajangiisuussapput kiisalu sanaar-
tugassat ataqatigiissuunissaannik qulakkeeri-
suullutik. 

Kommunimut pilersaarummut tapi-
liussami immikkoortortaq 
Immikkoortup ilaa marlunnik annikinnerusu-
nik immikkoortortaqarpoq. Immikkoortup ilaa 
annikinneq 1 inissianut 300-nut inissaqarpoq 
immikkoortorlu annikinneq 2 siunissami illu-
nut affarleriiaanut sanaartorfiussaaq. 

Sanaartukkat 
Sumiiffiit eqqaaniittut, asseq 1-imi takutin-
neqartut, ”Pisissia”-ni qiterisaqarfiussapput, 
tamaani atuarfeqassaaq, inissiaqassaaq kom-
munip attartortittagaanik qiterisaqarfeqar-
lunilu pisiniarfittalimmik. Umiatsialivik 
”Eqinga”, inuussutissarsiuteqarfik ”Nater-
naq”, suliffeqarfiussaaq sulisunut inissiarta-
linnik/suliffeqarfimmut atasunik inissianik. 
Kitaani Innartalik inissianik 165-it missaannik 
amerlassusilinnik inissiartaqassaaq. 
 

Pilersaarusiorfik 

Killinga 

Immikkoortup ilaa 11 ha-it miss. anner-
tussuseqarpoq quassugamiilluni qiterisaqar-
fiup Pisissiata kujammut kitaani. Sumiiffik 
Innartalik aamma Naternaq eqqarsaatigalugit 
qiterpasinnerusumiippoq sumiiffillu qatsis-
sumiimmat sumiiffinnit tamanit takuneqar-
sinnaavoq.  

Nunap ilusaa nunataalu  

Sumiiffik quassugaq avannarleq atuarlugu 
sineriak avannamut kujammullu ingerlaartoq 
atuarlugu ippoq. Qaqqaq portunerpaaf-
fimmigut killiliussap iluani 80 meterit angul-
lugit immamiit qatsinnerusumiippoq. Sumiif-
fik immikkoortunut annikinnerusunut mar-
lunngorlugu atugassanngortinneqarpoq. Ta-
kuuk ilanngussaq 2. 

Sumiiffimmut aqqut aqqusinioreersumiit pi-
voq. Aqqusiniliassaq Pingorsuarmi sanaar-
torfiup avannaatigut kaajallagutsinneqassaaq. 
Qiterisaqarfimmiit Pisissianiit aqqusineeqqat 
sanaartukkanut ingerlaartinneqarput. 

 
Asseq 1, Qinngutsinni immikkoortup ilai 

Naasut nunataanullu tunngasut  

Immikkoortup ilaa annikinneq 1 tassaavoq 
ujaqqeriviup atuussimanerata kinguneranit 
isikkoqartinneqartoq taamaammallu tamas-
suma qaava manngertuuvoq. Sanaartukkat 
avannaata tungaani qaqqajunnat marluk sa-
naartorfiunngitsut sumiiffiup pinngoqqaatimi 
pissusaanik isikkoqarpoq. 

Seqinermut, isikkivimmut anorimul-
lu tunngasut 

Qaqqa Ukkusissat 800 meterit missiliorlugit 
portussuseqartoq sumiiffiup qaamaneranut 
sunniuteqarpoq. Seqineq kangiani pukkili-
gaangat alanngisimasarpoq seqinerlu kitaa-
niikkaangat sumiiffik seqersimaneqartarluni. 
Sumiiffimmi qaqqaq assut sunniusimasuuvoq 
qaqqallu tungaa ukiup qanoq ilinerani malil-
lugu qaamanerup allanngorarneranit aamma 
allanngortinneqartarpoq. Sumiiffimmi anori 
annerusumik kujasimmeertarlunilu avannaa-
nerusarpoq. Qaqqap innartaata portunera pis-
sutigalugu aamma kujammut kimmullu qooq-
qersimaneqarnera pissutaallutik sumiiffimmi 
anori sakkortunerusarpoq. 

Pilersaarutip siunertaa imaa-
lu  
Kommunimut pilersaarummut tapiliussap 
4A5-2, Pingorsuaq, siunertarivaa sanaartukkat 
aalajangersimasumi inissinneqarnissaat, por-
tussuseqartinneqarnissaat angissuseqartinne-
qarnissaallu inissialiornermi aalajangersaaf-
figineqarnissaat pitsaasumik attaveqarnissaat 
qulakkeerumallugu. 

Atuineq agguataarinerlu  

Immikkoortup ilaa qaqqap Ukkusissat nater-
naata eqqaanniippoq. 
Kimmut Qinngutsinnut aamma Nuup illoqar-
fianut isikkiveqarpoq, avannamut Qinngutta 
illoqarfianut kujataanilu qeqertaararpassuar-
nut Nuup avataaniittunut isikkeqarpoq. Piler-
saarusiamut takussutissami takuneqarsinnaa-

sutut sanaartukkat qaqqani kujaterpiaaniittuni 
marlunni inissisimapput, massakkut quassu-
gaasup qatsissortaani, taanna avannamut ku-
jammut sinisilluni ingerlasuuvoq. Takuuk 
ilanngussaq 3. 

Sanaartukkat 
Sanaartukkat illuupput immikkuullarissut 10-t 
8-nik quleriillit, qaqqat qaavini eqimallutik 
taamaalillunilu nunap ilusaata pissusaa ma- 

 
Asseq 2, Pingorsuaq 300-nik inissiartalik Nuummiit 
isigalugu 

 
Asseq 3, Illut qalipaatissaattut siunnersuutit 

lunnarnerulersinneqarpoq. Illut immikkuulla-
rissut tamarmik immikkut sammive-
qartinneqarput, taamaaliornikkut seqernup 
saqqarsimasarnera isikkivillu inissianit tama-
nit pitsaanerpaajutinniarneqarluni. Illut im-
mikkuullarissut 10-t taakku immikkoortunut 
pingasunut agguataagaapput aaqqissugaaneri 
immikkut allanngorartinneqarlutik, aamma 
aniinganertai. Illut timitai qalipaatit assigiin-
ngitsut sisamat atorlugit qalipaatilersorneqas-
sapput, qaserpaluttunik taamaalillutik illut 
imminnut tulluutsinniarneqarlutik, takuuk 
asseq 3. Ilanngunneqassapput aningaanernut 
igalasserfinnut / assiaqutinut qalipaatit allat.  
 

Aqqusinernut / aqqutinut aqqusi-
neeqqanullu tunngasut  
Sanaartukkanut aqqut avannaa´tungaani aqqu-
sinermiit illut kangianiit pissaaq kaajallattar-
feqassaarlu illut kujataanni 6,5 meterinik silit-
sigisumik tassanngaanniillu illunut ataasiak-
kaanut aqquteqassaaq biilinut uninngasarfi-
linnik. 
Sanaartornissami pingaartinneqarpoq qamu-
tinik motorilinnik angallattut inuinnaallu im-
mikkoortinneqarnissaat, taamaammat 3 mete-
ritut silitsigisumik asfaltikkamik pisuinnar-
nut/sikkilertunut aqqusineeraqarpoq, illut ku-
jataa´tungaanni majuartarfikkut qatsissortaa-
tigoortunik, tamaanngaanniillu kaajallattar-
fiup tungaanut qiterisaqarfiup Pisissiata avan-
naata´tungaanut ingerlasunik. 
Isaarissat napparsimasoqartillugu aamma nut-
sernermut atatillugu atorneqartussaapput. 
Illunut immikkuullarissunut tamanut qamutit 
motorillit annaassiniutit aqqutissaqartin-
neqarput, sammiviit minnerpaamik pingasut 
atorneqarsinnaapput, aamma qatserisartut 
biilii ilanngullugit. 
Nunaminertassaliisoqassaaq biilinut 450-inut 
uninngaffigineqarsinnaasumik, inissiamut 
ataatsimut biilit 1,5 naatsorsuutigineqarluni.  
Kaajallatassanngorlugu suliarineqarneratigut 
qamutit motorillit tamanit ilaaffigineqarsin-
naasut illut akornisigoortinniarneqarput taa-
maalilluni pitsaanerpaamik najugaqartut sul-

linneqarsinnaaqqullugit. Takuuk ilanngussaq 
3. 
Sanaartukkat eqqaanni bussinut uninngasar-
filiisoqarsinnaavoq. Takuuk ilanngussaq 2. 

Nunataa / Nunaminertallu sanaar-
torfiunngitsut  
Sanaartukkat immikkoortuni marlunni eqima-
suutinneqarput, qatsissortani immikkut, aam-
ma immikkut sanaartorfiunngitsortaqartuni. 
Nunaminertat sanaartorfiunngitsut pinnguar-
tarfilersorneqarlutik, arsaattarfilerneqarlutik 
aamma nunataqarlutik sukisaarsar-
fiusinnaasunik, aamma qaqqajunnat marluk 
sanaartorfiunngitsut immikkoortup ilaata 
avannaa´tungaaniittut ilanngullugit. 
Takuuk ilanngussaq 2 
 
 

 
 
Asseq 4, Killeqarfiit immikkoortinnerinut assersuut 

Sumiiffiit sukisaarsarfiusut Qinngutsinni qiti-
utinneqarlutik inissinneqassapput. Taamaat-
tumik siunnersuutigineqarpoq sumiiffik ta-
maat eqqarsaatigalugu killeqarfiliisoqartas-
sasoq sumiiffik tamaat eqqarsaatigalugu, ta-
kuuk asseq 4. Killeqarfilersuinermi ataqati-
giiaartumik ikaarsaariarnerit anguniarneqarput 
taamaalilluni silami periarfissat tikikkuminar-
tut anguneqarsinnaammata. 
Nunaminertaq ujaqqerivittut atorneqarsimane-
ra pissutigalugu nunataa, qaqqajunnat marluk 
eqqissisimatitat eqqaassanngikkaanni, aseror-
simavoq. Taamaattumillu sumiiffik meqquit-
sutut isikkoqarpoq. Nunap pissuserisimasaatut 
isikkoqalerseqqinissaa ajornarpoq sumiiffik 
issutalersuinnariarlugu ivigassanik nakkala-

titsinikkut, taamaaliortoqarpat tingunneqas-
sammata. Taamaammat siunnersuutigineqar-
poq, takuuk asseq 5, japanimiut naatsiivili-
oriaasiat malillugu, pissanganartumik allan-
ngorartumillu tamassuma aaqqissorneqarnis-
saa. Sumiiffiit ujaqqanik aaqqissorlugit inissi-
sitikkanik kusassarneqarsinnaapput ujaqqanik 
assigiinngitsunik angissusilinnik natilerlugit, 
ujaqqat angisuut mikinerillu ammaloqisaat 
toqqissullu atorlugit alanngertaatitullusooq 
atorlugit qisunnik ungalullugit ungerutissiarlu 
qajannaaqutigalugu nunatalersorneqarsinnaa-
voq taamaalillunilu silami oqquannisimaarfi-
gineqarsinnaallutik. 
 

  

Asseq 5, Japanimiut naatsiiviliortaasiat isumassarsior-
figalugu  

 

Teknikkimik pilersuineq  
Kiassarneq 
Ungasissumiit kiassarneqarnermut ledningit 
assanneqassapput piareersimatinneqarlutillu 
taakkulu Qinngutsinni siunissami ungasissu-
miit kiassarneqarnissamut piareersimatinne-
qassapput attavileriaannanngorlugit. Attave-

qalernissap tungaanut illut kiassaateqarfim-
miit kiassarneqassapput. 
 
Imeq  
Sanaartukkat sumiiffimmi pisortat imermik 
pilersuutaannit pilersorneqassapput. Erngup 
aqqutai nunamut assaanneqarsimassapput. 
 
Imikoorut 
Illut kommunip kuuffissuinut attavilerneqas-
sapput taakkulu nunamut assaanneqarsimas-
sapput. 
Nunap qaani imeq, illup qaavani imeq ilan-
ngullugu, kuutsinneqassaaq sumiiffimmi illu-
nut, aqqusinernut, aqqusineeqqanut nuna-
minertanullu sanaartorfiunngitsunut akornu-
taanngitsumik. 
 
Eqaaveqarneq 
Illuni immikkuullarissuni tamani nakkartitsi-
sarfeqassaaq, igitanut containereqarluni aam-
malu illup avannaa´tungaatigut eqqaave-
qarluni akornuteqanngitsumik tikinneqar-
sinnaasumik. Illu kommunip eqqaavileri-
nermut malittarisassaa atuuttoq malillugu 
isumagineqartussanngortinneqassaaq. 
 
Innaallagiaq  
Illu Nukissiorfiit innaallagiaanut attavilerne-
qassaaq. Aqquserngit qulleqartinneqassapput 
kaajallattarfik atuarlugu aamma pisuffiit / 
cykkilerfiit ilanngullugit, taamatullu silami 
pisariaqartuni biilinut uninngasarfinni aamma 
qulleqassaaq. 
 

Immikkoortup ilaa annikinneq 2 
 
Immikkoortup ilaa annikinneq immikkoortup 
ilaata annikinnerup 1-ip kitaata´tungaaniip-
poq. Tamanna atsinnerumaamiippoq taa-
maammallu isikkivik eqqarsaatigalugu im-
mikkoortut taakku imminnut akornusersor-
tuunngillat. Illunut affarleriiaanut 9-nut sa-
naartorfissiat atugassanngortinneqarput, ki-
sianni immikkoortup ilaa annikinneq taman-
na qanoq periarfissaqartiginera sukumiineru-

sumik misissugassaavoq sanaartorfigineqas-
sappat. 

Pilersaarusiornermut allamut 
tunngasut  

Kommunimut pilersaarut 2005-2014 

Immikkoortup ilaa Kommunimut pilersaa-
rummut 2005 – 2014-imut ilaavoq, killilius-
saq 4A5. Kommunimut pilersaarut malillugu 
illoqarfiup ilaanut pilersaarusiorfioreersumi 
taamaallaat periarfissaqarpoq inissiat qule-
riiaat 6-inik quleriillit sananeqarsinnaaneri. 
Tamanna allanngortinneqarpoq 8-nik qule-
riillit sananeqarsinnaalersillugit. Alleq 1. eta-
ge-tut naatsorsuunneqarluni. 

Illoqarfiup ilaanut pilersaarutaasimasut  

Maannamut illoqarfiup ilaanut pilersaaru-
taasoq atuuttoq 4A5-1 2006-imi marsimi 
akuersissutigineqarpoq ujaqqanik 80.000 m3-
inik piiaaffissatut, qiterisaqarfiup Pisissiata, 
Inuussutissarsiuteqarfiup 4B1-ip Naternap 
kiisalu umiatsialivissap Eqingata 4D3-p sa-
naartorfissagissarneqarnissaannut atugassa-
nik. Kingorna sumiiffik inissialiorfissatut atu-
gassanngortinneqarpoq inissianut 300-nut. 

Kommunimut pilersaarummut tapiliussap 
4A5-2-p suliarianeqarneratigut illoqarfiup 
ilaanut pilersaarut 4A5-1 atorunnaarsin-
neqarpoq. 

Kommunimut pilersaarummut tapi-
liussat / illoqarfiup ilaanut pilersaa-
rutit allat  

Sumiiffik ullumikkut inissivittut atorneqar-
sinnaavoq aamma Pingorsuup sanaartorfis-
sagissarneqarneranut atatillugu ujaqqanik 
piiaaffigineqarsinnaalluni, tassa inuussutissar-
siuteqarfiup pilersinneqannginnerani 4B1-1 
Naternaq. Ungasunnerusoq eqqarsaatigalugu 
sumiiffimmi suliffeqarfiit mingutsitsivallan-
ngitsut pilersinneqartussaapput kiisalu sulisu-

nut inissiat inissiallu suliffeqarfiup illutaata 
ilaaniittut. 

Avatangiisimut piumasaqaatit 

Qaartiterutissaasivik Nuukullammiittoq utaq-
qiisaasumik Qinngutsinnut aqqusernup kuja-
taa´tungaanut inissinneqarallassaaq. Qaartite-
rutissaasivik isumannaallisaaneq eqqarsaati-
galugu sanaartukkanut qanillivallaalissappat 
allamut nuunneqassaaq.  

Pilersaarutip inatsisigigalla-
gai  
Kommunimut pilersaarummut tapiliussassatut 
siunnersuut tamanut saqqummiunneqarpat 
taava nunaminertat, illut sanaallu kommuni-
mut pilersaarummut tapiliussassatut siunner-
suummi pineqartut illuliorfigineqassanngillat 
allatigulluunniit pilersaarutip inaarutaasup 
imarisaanut sioqqutsisutut isikkoqarsinnaa-
sumik iluaqutiginiarneqassanatik. Inatsisit 
utaqqiisaasumik atuutsinneqartut atortussaa-
tinneqarput kommunimut pilersaarummut 
tapiliussap inaarutaasumik akuersissutigine-
qarnissaata tungaanut – sivisunerpaamilli 
ukioq ataaseq siunersuutip tamanut saqqum-
miunneqarneraniit. Oqaaseqaatinut allannguu-
tissatullu siunnersuutinut saqqummiussinis-
samut piffissaliussap naareernerani piffissaa-
gallartillugu akerliliissutinik tigusaqartoqarsi-
manngippat Kommunalbestyrelsip nunami-
nertap siunnersuummi pineqartup illu-
liorfigineqarnissaa imaluunniit allatigut piler-
saarut naapertorlugu iluaqutigineqarnissaa 
akuerisinnavaa atuineq sanaartornerluunniit 
siunnersuut malillugu pippat. 

Pilersaarutip inatsisai ator-
tussanngortinneqartut  
Kommunalbestyrelsimit kommunimut piler-
saarummut tapiliussaq inaarutaasumik akuer-
sissutigineqareerpat tamanullu saqqummiun-
neqareerpat nunaminertat illut sanaartukkallu 
taamaallaat kommunimut pilersaarummut 

tapiliussami inatsisit malillugit sanaartorfigi-
neqarsinnaapput atorneqarsinnaallutilluunniit.  

Immikkulli pisoqartillugu aalajangersakkanit 
ataasiakkaanit allatut ittumik immikkut ittu-
mik akuersissuteqartoqarsinnaavoq. Aala-
jangersakkanit malunnaatilimmik allaaneru-
sumik atuineq nutaamik kommunimut piler-
saarummut tapiliussamik suliaqarnissamik 
pisariaqartitsissaaq. 

Kommunimut pilersaarummut tapiliussami 
nunaminertat, illut sanaartukkallu ilaatin-
neqartut pilersinneqarnissaat ilaatinneqar-
nerisigut imaanngilaq taakku ilumut pilersin-
neqarnissaat. 

Manna tikillugu nunaminertat, illut sanaar-
tukkallu akuerisat atorneqartut piusullu taa-
matut ingerlaannarsinnaapput. 

Tassa imaappoq ilaatigut manna tikillugu 
inatsisaasut malillugit nunaminertat, illut sa-
naartukkallu piusut taamaaginnarsinnaasut 
akerlianilli atuineq allaanerusoq imaluunniit 
nutaamik sanaartorneq kommunimut pilersaa-
rummut tapiliussaq uniorlugu pissanngitsoq. 

Tamanut saqqummiussineq 
Kommunimut pilersaarummut tapiliussassatut 
siunnersuut 4A5-2, Pingorsuaq, Nuuk Inissia-
qarfik, tamanit oqallisissanngorlugu saqqum-
miunneqarpoq piffissami ulloq 28. oktobari 
2009-miit ulloq 9. decembari 2009-p tungaa-
nut. Piffissaq tusarniaaffiusoq eqqorlugu aker-
liussutinik oqaaseqaatinillu assigiinngitsunik 
sisamanik takkuttoqarpoq. Akerliliissutit 
amerlanersaanni sanaartukkat ataatsimut isi-
galugit assigiiaarpallaarnerat illullu akornini 
uumassuseqanngippallaartoqarnissaanut eq-
qarsarnartortaqartitsinermut tunnganerupput. 
Nuna tamakkerlugu pilersaarusiortarfimmi 
aaqqissuisoqarneq eqqarsaatigalugu oqaase-
qaateqartoqartoqarpoq nassuiaasoqarlunilu. 
Kommunalbestyrelsip 2010-mi januaarip ul-
luisa 23-ani ataatsimiinnermini kommunimut 
pilersaarummut tapiliussaq oqaluuseraa taas-

sumallu aalajangersagartaani allannguutissat 
tullinnguuttut makku akuersissutigalugit: 
 
Aalajangersakkat pingaarnerit: 

 
§§1, 2.3, 4, 7 aamma 7.3.  
 

Aalajangersakkat sukumiisut: 
 
§§8.2, 8.3, 10.1, 10.6 aamma 13.9 
 

Tamatuma saniatigut nunap assinganut ilann-
gussamut Nuna tamakkerlugu pilersaarusior-
tarfimmit aaqqissuisoqarnikkut allannguiso-
qarpoq. 
 

Siunnersuutip assinga Nunatta Atuagaate-
qarfiani atuarneqarsinnaavoq, kommunip nit-
tartagaatigut www.sermersooq.gl aaneqar-
sinnaavoq aamma saaffiginnittarfiani ima-
luunniit Sanarfinermut Avatangiisinullu i-
ngerlatsivimmut saaffiginninnikkut uunga 
telefon 34 74 31. 

Inaarutaasumik akuersissuteqarneq  

Tamanut tusarniaaneq naammassippat Kom-
munalbestyrelsimit pilersaarut inaarutaasumik 
akueralugu suliarineqassaaq aamma siunner-
suutip tamanut saqqummiunneqartup allan-
nguuteqarsinnaanera ilanngullugu. 

AALAJANGERSAKKAT  
Matumuuna pilersaarusiorneq aamma nuna-
minertanik atuineq pillugit Inatsisartut peq-
qussutaat nr. 11, 5. december 2008-meersoq 
aamma kommunimut pilersaarusiorneq nu-
naminertamillu atuineq pillugit Nalunaarut nr. 
7, 26. februar 2009-meersoq malillugit Kom-
munalbestyrelsimit tulliuttut aalajangersaavi-
gineqarput. 

Aalajangersakkat ataatsimoortunngorlugit 
aamma immikkuutitaarlugit agguataar-
neqarput. 

Allakkiat innersuussutigineqartullu naqinnerit 
kipungasut atorlugit allanneqarput. 

ATAATSIMUT 
AALAJANGERSAKKAT  
Kommunalbestyrelsimit matumuuna pilersaa-
rusiorneq aamma nunaminertanik atuineq 
pillugit Inatsisartut peqqussutaat nr. 11, 5. 
december 2008-meersoq malillugu tulliuttut 
aalajangersaaffigineqarput. 

Aalajangersakkat ataatsimoortunngorlugit 
aamma immikkuutitaarlugit agguataagaapput. 

Allakkiat innersuussutillu naqinnerit kipunga-
sut atorlugit allanneqarput. 

§ 1 Kommunimut pilersaarummut 
tapiliussap siunertaa  

Kommunimut pilersaarummut tapiliussap 
qulakkiissavaa: 

• Pisortat inissiaataattut qaqqap quas-
suani Pingorsuarmi 300-t sananeqar-
nissaasa periarfissiuunnis-saat. 

• Sanaartukkat illuliortaatsikkut ataqa-
tigiissuutinneqarnissaat atortui, illup 
portussusia, annertussusia, qaliata ilu-
saa, qalipaataa illullu atortulersor-
neqarnissaata pitsaassuteqartinneqar-
nissaaat. 

• Aqqusinernut tunngasunik aamma a-
ngallannikkut aqqutinik periarfis-
siuussinermi aalajangersaanissaq. 

• Illut assigiiaaginnaratik aammali 
ataatsimoortutut ilusilersorneqarnis-
saat. 

• Illut sumiiffimmi sukisaarsarfiusunut 
ilaatinneqarnissaat. 

• Sanaartugassat quassuup ilusaa nuna-
taatalu iluatinnaatai ataatsimut eqqar-
saatigalugit aalajangersaaffigineqar-
nissaat. 

• Qaqqajunnap sanaartorfiunngitsup al-
lanngortinneqannginnissaa. 

 
 
 

 

§ 2  Kommunimut pilersaarummut 
tapiliussami immikkoortut ilai 
agguataarneqarnerilu  

2.1 Kommunimut pilersaarummut tapili-
ussami immikkoortup ilaa 11 ha-it 
missaannik annertussuseqarpoq Ilan-
ngussaq 1-imi killeqarfia takuneqar-
sinnaasoq 

2.2 Immikkoortup ilaa immikkoortunut 
annikinnerusunut 1-imut aamma 2-
mut agguataarneqarpoq, soorlu Ilan-
ngussaq 1-imi takutinneqartutut. 

2.3 Immikkoortup ilai annikinnerit 1 
aamma 2 inissiaqarfissatut atugas-
sanngortinneqarput, taakkunannga: 

Immikkoortup ilaa annikinneq 1 inis-
sianik 300-nik pisortanit sanaartorne-
qartunit sanaartorfigineqarsinnaalluni 
illut immikkuullarissut 10-tut atorlugit 
8-k angullugit quleriillit. 

Immikkoortup ilaa annikinneq 2 illu-
nik affarleriinnik sanaartorfigineqar-
sinnaavoq taamaattoqassappallu nu-
taamik kommunimut pilersaarummut 
tapiliussassamik pisariaqartitsisoqas-
saaq. 

Atuineq pillugu aalajangersakkat allat 
aalajangersakkani ataasiakkaani ta-
kuneqarsinnaapput. 

§ 3 Immikkoortup ilaanik atuineq  

3.1 Immikkoortup ilaa inissiaqarfissatut 
atugassanngortinneqarpoq eqqaani 
nunaminertat sanaartorfiunngitsut 
Pingorsuarmi Qinngutsinnilu najuga-
linnut sukisaarsarfissatut ilaatigut atu-
gassanngortinneqarlutik.  

Atuineq pillugu aalajangersakkat allat 
aalajangersakkani ataasiakkaani ta-
kuneqarsinnaapput. 

§ 4 Sanaartugaq  
4.1 Immikkkuualuttoq 1 inissianik 300-

nik quleriinnik arfineq-
pingasuniittunik sanaartorfigineqar-
sinnaavoq. 

4.2 Immikkuualuttoq 2 siunissami inissia-
liorfissatut illunik affarleriinnik sa-
naartorfissatut, tamannali nutaamik 
kommunimut pilersaarummut tapilius-
saliornissamik piumasaqaatitaqarpoq. 

4.3  

Immikkuualuttumi sanaartukkat ilut-
simikkut initamikkullu torersuussap-
put. 
 
Sanaartukkap inissimanera silatimi-
gullu isikkua aalajangersakkani ataa-
siakkaani aalajangersagaappu. 

§ 5 Initussutsip sinnera 
5.1 Pisortanit inissiat attartortittakkat 300-

t sananeqareernerisigut immikkoortup 
ilaani inissap sinnera tamarmi atorne-
qassaaq. 

Kiserngoruttussaavoq immikkoortup 
ilaani immikkoortoq annikinneq 2, tas-
sani inissialiortoqarsinnaavoq illunik 
affarleriikkuutaanik. Taamatut sanaar-
tortoqassappat nutaamik kommunimut 
pilersaarummut tapiuliussassaq pisari-
aqassaaq. 
 
Illup annertussusia pillugu allanik 
aalajangersakkat ataasiakkaanut 
aalajangersakkani takuneqarsin-
naavoq. 

§ 6 Immikkoortup ilaanut aqqut 
6.1 Immikkoortup ilaanut aqqut Qinngut-

sinni aqqusinikkut pissaaq, takuuk 
Ilanngussaq 1 aamma 2. 

6.2 Immikkoortup ilaatigut Qinngutsinni 
aqqusineeqqat allat assigalugit ataqa-

tigiissumik aqqusineeraqarnissaa qu-
lakkeerneqassaaq.  

Aqquserngit, aqqusineeqqat biilinullu 
uninngasarfiit pillugit aalajangersak-
kat allat ataasiakkaat pillugit aala-
jangersakkani takuneqarsinnaavoq. 

 
§ 7 Avatangiisini piumasaqaa-
tit nunaminertallu piumasaqaati-
taqarfiusut 

7.1 Nipimut mianernartunik sanaartorneq 
pissaaq Qinngutsinni aqqusernup pi-
ngaarnerup qeqqaniit uuttorlugu min-
nerpaamik 40 meterinik ungasissusi-
limmi.  

7.2 Eqqagalerineq Kommuneqarfik Ser-
mersuup eqqakkanut malittarisassai 
sukkulluunniit atuuttut malillugit pis-
saaq. 

7.3 Utaqqiisaasumik qaartiterutissaasivik 
tamaani inissisimasoq, illikartinneqas-
saaq         sanaartukkap atulersinnis-
saata sukkassusia eqqarsaatigalugu, 
taamaasilluni sanaartorneq isuman-
naallisaanermi killigitinneqartup iluani 
ingerlanneqarniassammat. 

Aqquserngit, aqqusineeqqat biilinullu 
uninngasarfiit pillugit aalajangersak-
kat allat ataasiakkaanut aalajanger-
sakkani takuneqarsinnaapput. 

§ 8  Allanngutsaaliuineq  

8.1 Qaqqajunnat marluk nunaminertatut 
sanaartorfiunngitsutut qulakkeerne-
qassapput, quassuup isikkua attatiin-
narumallugu. 

ATAASIAKKAANUT 
AALAJANGERSAKKAT 
§ 9 Immikkoortup ilaanik annikin-

nernik  

9.1 Immikkoortup ilaa annikinneq I – 2 
inissianut atugassanngortinneqarput. 

9.2 Immikkoortup ilaa annikinneq 2 ki-
ngusinnerusukkut affarleriinnik mar-
luk angullugit quleriilinnik sanaartor-
nissamut atugassanngortinneqarsin-
naavoq. Sanaartornissarli nutaamik 
kommunimut pilersaarummut tapili-
ussamik pisariaqartitsissaaq. 

§ 10 Sanaartukkap annertussusia 
inissisimaffialu  

Immikkoortup ilaa annikinneq 1 

10.1 Sanaartorfissiat nutaat katillugit 10-t 
1-10-mi atugassanngortinneqarput. 
Taakku Ilanngussaq 3-mi takutinne-
qarput. 

10.2 Nutaamik sanaartorneq taamaallaat 
sanaartorfissiassatut taaneqartut iluini 
pisinnaavoq, illu immikkuullarissoq 
ataaseq sanaartorfissiami ataatsimi. 

10.3 Sanaartorfissiat 1-10 immikkut 380 
m2-it missaannik annertussuseqarput. 

10.4 Illu immikkuullarissut annerpaamik 8-
nik quleriinngorlugu sananeqarsinnaa-
voq, alleq 1. etage. 

10.5 Qalia avannamut-kimmut / kujammut-
kangimut sammitinneqassaaq. 

10.6 Illut Ilanngussaq 3-mi takutinneqartu-
tut sananeqassapput, taamaalilluni 
immikkoortup ilaani annikinnerusumi 
1-imi ataatsimoortutut isikkoqartinne-
qassallutik. 

 

 

§ 11 Illup silatimigut isikkua  

Silatai 

11.1 Immikkoortup ilaani annikinnerusumi 
1-imi sanaartugaq illuliortaaseq eqqar-
saatigalugu ilutsimigut, qalipaasersor-
neqarnermigut atortulersorneqarnermi-
gullu ataatsimoortutut ataqatigiissuu-
tinneqassaaaq. 

11.2 Illu qisummik, igalaaminermik, pladi-
nik cementiusumik, aluminiumik ima-
luunniit sisammik qallerneqarsinnaa-
voq. 

11.3 Illut taakku immikkuullarissut 10-t 
qalipaasersorneqarnermikkut allan-
ngorartuutinneqassapput. Silataasa qa-
lipaataat qalipaatit sakkortuut ima-
luunniit qillertut atorlugit qalipaate-
qartinneqassanngillat eqqaanni illunut 
akornutaasunik, imaluunniit immik-
koortumi immikkuualuttunut ataqati-
giiaanut tulluartuunngitsutut isikkoqa-
lersitsisunik. 

11.4 Teknikkimut atortut soorlu silaanna-
rissarfiit assigisaallu illumut ilaatinne-
qassapput tulluartunullu inissinneqar-
lutik, illumut kusanaallisaataanngitsu-
mik. 

Qaliat 

11.5 Illut qaliai qaarajuttuussapput, imeq 
iluatigut kuuffissiakkoortussanngor-
lugu. 

11.6 Qaliaanut qalliutit pappialarsuussap-
put Zinkimik inngialanartuunngitsoq 
atorlugu. 

Silaannarissarfiit aqqutaat 

11.7 Silaannarissarfiup aqqutaa aqqusiner-
miit aqqusineeqqamiilluunniit ersin-
ngitsumut inissinneqassaaq.  

11.8 Silaannarissarfiit assigisaallu illup 
ilaatut suliarineqassapput illuliortaat-
simi ilutsimut ilaasutut isikkoqartin-
neqarlutik. 

Allagartat 

11.9 Isumannaallisaaneq pillugu allagarsi-
ussat suliffeqarfimmullu allagartat il-
luni innaallagissamut sakkortusaa-
viusuni teknikkimulluunniit atortuler-
suutini ikkunneqarsinnaapput, aamma 
malittarisassat atuuttut malillugit. Us-
sassaarisoqarsinnaavoq allagartalii-
llunilu taamaallaat illup atorneqarne-
ranut attuumassuteqartumik. 

§ 12 Aqquserngit, aqqusineeqqat bii-
lillu uninngasarfii 

12.1 Immikkoortup ilaanut aqqut Ilanngus-
saq 2-mi takutinneqartutut aqquteqar-
tinneqassaaq Qinngutsinnut aqqut aq-
qusaarlugu. 

12.2 Inissianut nutaanut aqqut immikkoor-
tut ilaanut annikinnerusumut 1-imut 
aqqut aqqusaarlugu pissaaq, soorlu 
Ilanngussaq 2 aamma 3-mi takutinne-
qartutut. 

12.3 Pisariaqartitsineq malillugu sukkassu-
sermut kigaallassaatiliisoqarsinnaa-
voq, soorlu aqqusinermi portunersalii-
soqarneratigut, aqquserngup nerukilli-
neratigut assigisaannilluunniit. 

12.4 Aqquserngit imatut silissusilerneqas-
sapput: Aqquserngit: 
Biilit aqqutaat 8 m. Aqquserngup si-
naa 2 m. 
Sumiiffimmi aqqusineq type A aamma 
B: 
Biilit aqqutaat 6,5 m. 
Aqquserngup sinaa 2 m. 
Inissianut aqqut: 
Biilit aqqutaat 5,5 m. 
Aqqusineeraq: 3 m. 

12.5 Illut aqquserngup qeqqaniit uuttorlugu 
minnerpaamik killissarititaasut mali-

llugit imatut ungasissusilerneqassap-
put: 
Qitiusumik aqqusineq: 
a) Nipimut mianernartumik sanaartor-
neq: 40 m. 
b) Nipimut mianernanngitsumik sa-
naartorneq: 20 m. 
Sumiiffimmi aqqut type A: 20 m. 
Sumiiffimmi aqqut type B: 10 m. 
Inissianut aqqut: 7.5 m. 

12.6 Inissianut nutaanut biilinut uninnga-
sarfiit tunngaviusumik Ilanngussaq 2-
mi takutinneqartutut pilersinneqassap-
put. 

• Inissiamut ataatsimut biilinut 
uninngasarfik 1,5. 

§ 13 Nunaminertat sanaartorfiunngit-
sut  

13.1 Sanaartornermut aamma illumik atui-
nermut atatillugu nuna sapinngisamik 
innarlernaveersaarneqassaaq nunataalu 
kingorna iluarseqqinneqassaaq. 

13.2 Nunaminertat sanaartorfiunngitsut, aa-
lajangersukkat, aqquserngup atortui 
allallu sanaartorneq allamilluunniit 
pissuteqarluni ajoquserneqartut iluar-
seqqinneqassapput. 

13.3 Illumik piginnittoq pisussaavoq illup 
eqqaani nunaminertap saligaatsuutin-
nissaa pillugu. 

13.4 Immikkoortup ilaani annikinnermi 1-
imi nunaminertat A aamma B atugas-
sanngortinneqarput sunngiffimmut su-
kisaarsarnermullu kiisalu aneerfis-
satut pinnguarfissatullu soorlu arsaat-
tarfimmut assigisaannullu siunertalin-
nut. 

13.5 Illut silataanni imaluunniit immikkut 
ungalusani inaaliisoqaqqusaanngilaq. 
Taamaattumik nunaminertat sanaar-
torfiunngitsut sivisunerusumik suni-
lluunniit inissiivittut atorneqaqqusaan-
ngillat nunaminertaq immikkut aaq-
qillugu assiaqutserlugulu taamatut atu-
gassaatinnagu, taamaattoqassappallu 

Kommuneqarfik Sermersooq akuersis-
suteqartussaavoq.  

13.6 Immikkoortup ilaani angallatinik inis-
siinissamut matumani kommunimut 
pilersaarummut tapiliussami akuersis-
suteqartoqanngilaq.  

Nunaminertat sanaartorfiusussaangitsut  

13.7 Ilanngussaq 2-mi qaqqajunnat taane-
qartut tassaapput isikkumittut isikko-
qaqqullugit sanaartorfiusussaanngit-
sut. 

13.8 Nunaminertat sanaartorfiunngitsut 
siunertanut allanut atugassanngortin-
neqanngitsut taamaallaat siunertanut 
ataatsimoorussassanut atorneqarsin-
naapput. 

13.9 Sumiiffinni sukisaarsarfiusuni pinngu-
artarfiit, arsaattarfeeqqat allallu suki-
saarsarnermut atortut pilersinneqarsin-
naapput. 

13.10 Atortut illoqannginnersaniittut (issia-
viit bænkit, inioqqatit, assiaqutit, eq-
qaaviit allagartat assigisaallu) inissin-
neqassapput nunaminertami tamarmik 
ataatsimoorussatut atorsinnaasunngor-
lugit. 

Eqqaaviit  

13.11 Sanaartornermi eqqaavilerinermut 
nunaminertat pisariaqartinneqartut 
atugassanngortinneqarsimassapput ta-
kuuk § 15. 

13.12 Eqqakkanut containerit biilinut unin-
ngasarfissatut atugassani inissinneqas-
sanngillat. 

§ 14 Teknikkimut atortut  
14.1 Sanaartukkat tamarmik pisortat innaa-

llagissamut, kuuffissuarnut imermullu 
aqqutaannut aqquserneqarsimassap-
put. 

14.2 Sanaartukkat nutaat kiassaateqarfim-
mut, innaallagissamik kiassarnermut 

imaluunniit attaveerneqarsinnaasunik 
innaallagissamoortunik (elektroleder) 
allanilluunniit avatangiisimut ajoqu-
taanngitsumik nukissiuummik kiassar-
neqassapput. 

14.3 Teknikkimut atortut soorlu innaalla-
gissamut, kuuffissuarnut, imermut 
kiassarnermullu aqqutit nunap iluati-
goortillugit assaanneqarsimassapput. 

14.4 Ledningit aqqutaannik allanguisoqas-
sappat attaviliisoqassappalluunniit ta-
manna ledningimik piginnittoq isuma-
sioqatigalugu pissaaq. 

14.5 Imikoorut sunaluunniit kuuffissuak-
koortinneqassaaq. Taamaattorli nunap 
qaani imeq, imeq kuutsitaq illullu qaa-
vini imeq kuuffissuakkoortinneqassan-
ngilaq, kuutsinneqassallunili eqqaani 
illut, aqquserngit, aqqusineeqqat, nu-
naminertat assigisaaluunniit akornu-
sernagit, peerneqarlunilu soorlu kussi-
nermut kuuttussanngorlugu. 

14.6 Immikkoortup ilaani annikinnermi 1-
imi aqqusinernut, illoqannginnersanut 
aqqusineeqqanullu qulliit assaassima-
sunik innaallagissamut attaveqartinne-
qassapput. Qullilersuineq Kommune-
qarfik Sermersuumit akuersissutigine-
qartussaavoq. 

14.7 Antennit silatiniittut, parabolit, anten-
ninut napparutit assigisaallu illup sila-
taanni, isuini imaluunniit/aamma illup 
qaavani, napparutini assigisaanniluun-
niit aqqusinermiit takuneqarsinnaasu-
nut inissinneqassanngillat. 

14.8 Teknikkimut atortut, soorlu sakkortu-
saaviit, sumiiffimmi kiassaateqarfiit 
pisariaqartitsineq malillugu pilersinne-
qassapput naapertuutunilu inissinne-
qarlutik sumiiffimmi kusanaallisaa-
taanngitsumik aamma Nukissiorfiit 
isumasioqatigereernerisigut. 

§ 15 Avatangiisimut tunngasut  

15.1 Sanaartornermi eqqakkanik inissiivissa-
mik aallertarfissamillu eqqagalerineq 

pillugu malittarisassat atuutut malillugit 
inissaqartitsisoqassaaq. 

15.2 Eqqakkanut immikkoortiteriviit eqqak-
kanillu katersuiviit illup iluanut inissin-
neqassapput imaluunniit assiaqutsikka-
miitinneqarlutik.  

15.3 Eqqakkanut containerit biilinut unin-
ngasarfinni inissamik tigusissanngillat, 
assiaqutsikkanilu taakkununnga atugas-
sani taamaallaat inissinneqarsinnaapput. 

15.4 Eqqaavinnut inissiiviit sumilluunniit 
akornuteqarani aaneqarsinnaasunngor-
lugit imaarneqarsinnaasunngorlugillu 
aamma ukiumi aputaajarneqartartumi 
inissinneqarsimassapput. 

15.5 Qaartiterutissaasivimmut isumannaalli-
saaneq pillugu killeqarfiliussaq ataqqi-
neqassaaq. 

§ 16 Piginneqatigiiffik  

16.1 Ataatsimut soqutigisat isumagineqar-
nissaat pillugu peqatigiiffiliortoqas-
saaq, immikkoortut ilaanni annikinne-
rusumi 1-imi aamma 2-mi immikkut.  

16.2 Immikkoortup ilaani annikinnerusumi 
1-imi aamma 2-mi inissiamik piginnit-
tut immikkoortortaminni piginneqati-
giiffimmi soqutigisaminnik ingerlatsi-
sunut ilaasortaassapput. 

16.3 Piginneqatigiiffik pilersinneqassaaq 
ilaasortaasinnaatitaasut minnerpaamik 
affaasa tamanna kissaatigippassuk, ki-
ngusinnerpaamilli kommunimut piler-
saarummut tapiliussami sanaartorfis-
satut nutaatut sanaartorfissiaanni affai 
sanaartorneqarsimatillugit.  

16.4 Peqatigiiffiup aserfallatsaaliuinerit 
(ukiumi aputaajaaneq ilanngullugu) 
aqquserngit, aqqusineeqqat, biilinut 
uninngasarfiit aamma immikkoortup 
ilaani annikinnermi nunaminertat sa-
naartorfiunngitsut isumagisassarivai 
namminerlu malittarisassaliorfigisin-
naallugit. 

 
Peqatigiiffiup najukkani pillugu 
Kommuneqarfik Sermersooq ilisima-
tittuartussaavaa. 

§ 17 Atuilernissamut piumasaqaatit 

17.1 Sanaaq nutaaq atulersinneqarsinnaa-
voq aatsaat biilinut uninngasarfiit piu-
masarineqartut pilersinneqarsimappa-
ta. 

17.2 Atuilinnginnermi eqqaavilerinermut 
tunngasut inissinneqareersimassapput 
tassa containerit imaluunniit poorsuit 
atorlugit eqqaaveqarnissamut tunnga-
sut taakkulu inissiffissaat. 

§ 18 Illoqarfiup ilaanut pilersaarum-
mik aamma kommunimut piler-
saarummut tapiliussamik ato-
runnaarsitsineq  

18.1 Kommunimut pilersaarummut tapili-
ussap 4A5-2-p, Pingorsuaq, Nuuk, 
Qinngorput, inissiaqarfik, akuerisap 
tamanut saqqummiunneqarneratigut il-
loqarfiup ilaanut pilersaarut atuuttoq 
4A5-1, Pingorsuaq, Qinngutsinni 
ujaqqerivik, marts 2006-imeersoq, ato-
runnaarsinneqarpoq. 

 



Pisortaaneq

3. Marsi 2010

Kommunimut pilersaarummut tapiliussaq sunaava? 

Kommunimut pilersaarummut tapiliussaq tassaavoq ingerlaavartumik suliarineqartartoq, taamaattumik 
kommunalbestyrelse Pilersaarusiornermut inatsit naapertorlugu (Pilersaarusiorneq aamma 
nunaminertat atorneqartarnerat pillugit Inatsi-sartut inatsisissaat nr. 17, 17. november 2010-imeersoq) 
pisussaavoq, kommunimut pilersaarut pisariaqartutigut malinnaatinneqartassaaq. Taamatut 
malinnaatitsisarnermi pilersaarummut tapiliussamut attuumassutilimmik pilersaarummi 
allannguuteqartoqartillugu imaluunniit  ilanngussisoqartoqartillugu ingerlaavartumik 
isumagineqartarpoq. 

Kommunalbestyrelse kommunimut pilersaarummut tapiliussamik nunaminertamik atuinissamut 
sanaartukkanullu tunngasunik aalajangersagartalimmik taamaalilluni sukkulluunniit 
suliaqarsinnaatitaavoq. Taamaattorli taakku saniatigut Kommunalbestyrelse pisussaalluni, 
sukumiisumik aalajangersagartalimmik kommunimut pilersaarummut tapiliussaliussalluni: 

• Nuna tamakkerlugu pilersaarusiornerup kommunillu pilersaarusiornerata 
piviusunngortinnissaanut qulakkeerinninnissaq pisariaqaraangat. 

• Sanaartugassanik imaluunniit sulianut annerusunut pingaaruteqartunulluunniit nunaminertamik 
atugassiinnginnermi. 

• Sanaartukkanik anginerusunik pingaaruteqarnerusunilluunniit ingutserilinnginnermi. 

Kommunimut pilersaarummut tapiliussaq marlunnik immikkoortortaqarpoq, nassuiaat aamma 
maleruaqqusanut tunngasut. 

• Nassuiaammi kommunimut pilersaarummut tapiliussap siunertaa anguniagaalu, pissutsit 
immikkoortup iluani eqqaanilu pioreersut nassuiarneqarput. 

• Malittarisassartaani pilersaarutip piviusunngortinnissaanut atatillugu, aalajangersakkat 
malinneqarnissaannik allassimavoq. Aalajangersakkat pingaarnertut inissillugit allanneqarput 
aammalu aalajangersakkat sukumiisunngorlugit allanneqarlutik. Aalajangersakkat tamarmik 
inatsisinut pituttugaapput, taamaattorli pissutsini immikkut ittuni, aalajangersakkanit 
sukumiisunit immikkut akuersissummik tunniussisoqarsinnaavoq. Tamatuma saniatigut nunap 
assingi ilanngussat attuumassuteqartut, aalajangersagartaaniipput. 

 

Tamanut nalunaarut  
Kommimut pilersaarummut tapiliussaq inaarutaasumik atuutilersinneqarluni 15.4.2015-imi tamanut 
nalunaarutigineqarpoq  

 

Pilersaarut sumik takuneqarsinnaava 
Pilersaarut Nunatta Atuagaateqarfiani atuarsinnaavat, kommunip nittartagaani aaneqarsinnaavoq 
www.sermersooq.gl, kommunip innuttaasunik sullissivianut imaluunniit Sanarfinermut Avatangiisinullu 
Ingerlatsivimmut Imaneq 20, 3900 Nuuk saaffiginnillutit pissarsiarisinnaavat, oqarasuaat 36 74 31 

http://www.sermersooq.gl/

1. NASSUIAAT 
1.1 Pilersaarusiorfiusoq  
Pilersaarusiorfiusoq inissisimavoq Qinngutsinni illut quleriaat qulit kitaanni, 
takuuk takussutissaq 1, immikkuualuttoq 2.  

1.2 PILERSAARUTIP SIUNERTAA ANGUNIAGAALU 
Kommunip pilersaarutaanut tapiliussamut tunuliaqutaavoq Nuummi 
inissaaleqinerujussuaq. Pilersaarummut ilassutip taamaasilluni siunertaraa: 

• Qularnaarumallugu pilersaarusiornikkut tunngavissiinissaq 
immikkuualuttup 1-mi illut pioreersut 10-t kitaatungaani 50-t missaanni 
illuliornermut atatillugu (takuuk takussutissaq 1). 

• Qularnaarumallugu sumiiffimmi illuliat quleriiaatut isikkoqarnissaat, 
sumiiffimmi quleriiaanut allanut tulluuttunngorlugit. 

• Nunaminertanik immikkoortitsisoqassasoq aqqusinernut, pisuinnaat 
aqqutaannut, biilit unittarfiannut aamma nunaminertanut 
ataatsimoortunut. 

  

 

 

Takussutissaq 1. Immikkuualuttoq 2  

1.3 PISSUTSIT PIOREERSUT 
Immikkoortoq pilersaarusiorfiki kimmut killeqarpoq illunik quleriiaanik qulinik 
kiisalu avannamut kangimut killiuvoq Innartalimmik illoqarfik, takussutissaq 2-
mi takutinneqartutut.  

Immikkoortortaq pilersaarusiorfik allaaserineqarsinnaavoq nunatut qatsissutut, 
kimmut sivingalluni ilisarnaataallutik quassugat marluk, qatsissortap 
kitaatungaanik ersersitsillutik. 

Immikkoortortap pilersaarusiorfiup kutaatungaaniippoq nunaminertat 
soqanngitsoq immikkoortortamik pilersaarusiorfiusumik sissamut 
attaaviliisuulluni.  

Immikkoortortaq pilersaarusiorfiusoq 1.8 ha missaanni annertussuseqarpoq.  

Immikkoortortamiit Qinngutsinnut aamma Nuup illoqarfiata kitaanut 
isikkivigissuuvoq, Akia tunuatungaaniilluni. Avannaatungaani 
takuneqarsinnaapput Qinngutsinni sanaartukkat.  

 

  

 

 

Takussutissaq 2. Immikkoortoq 4A5, aappalaartumik qalipaatilimmi takutinneqarpoq 
nunami qaqqajunnat ilisarnartut marluk. Qorsummi ammalortunngortitami 
ersersinneqarpoq qatsissortaq. Aqquserngit pioreersut aamma illut quleriiaat qulit 
qaqortumik titartarneqarput pisuinnaallu aqqutaat tungujortumik kipisaqattaartumik.  

Immikkoortoq pilersaarusiorfik immikkoortup 4A5-p ilagaa, inissisimalluni 
Ukkusissat (Quassussuaq) naqqani. Qaqqaq portussuseqarpoq 800 meterinik, 
taamaammat sumiiffik alanngortamiittarpoq, seqineq kangianiik pukkilluni 
nuingaangat. Paarlattuanilli seqinernup qinngorneri qaqqap utertittarpai 
immikkoortumut, seqineq kitaaniikkaangat, aputeqartillugu. Qaqqap innarissoq 
aamma qooqqup avannamut-kujammut ingerlasoq pissutaalluni sumiiffimmi 
anoraasuarnerit sakkortuut pisinnaasarput. 

Immikkoortup 4A5-mi ilarujussuani illoqarpoq quleriiaanik qulinik arfineq-
pingasunik etageqartunik, katillugit inissiaqartunik 300-nik. Illut quleriiaat 
tamarmik assigiipput, sapinngisamik annerpaamik seqineq nuisatikkumallugu 
aamma inissianit tamanit isikkiveqaqqullugu. Sanaartorfimmiipput 
qorsooqqinnerit marluk soqanngitsut aamma illut akornanni pisuinnaat 
aqqutaat, avannamut pisiniarfimmut Pisissianiittumut atasut, takuuk 
Takussutissaq 2. Pingaartinneqarpoq sanaartorfimmi biilit pisuinnaallu 
immikkut ingerlaveqarnissaat. 

Nunaminertat illuliorfigisineqarsimasup kujataaniittut ullumikkut 
sanaartorfingeqarnikuunngillat. 

 

 

 

Takussutissaq. 3 Immikkoortup tungaanut isikkua (aappalaartumik titagaq) tassaniippoq Ukusissat (Quassusussuaq) 
tunuatungaani takuneqarsinnaavoq.  

Takussutissaq. 4 Immikkoortumut pilersaarusiorfiusumut isikkua kujammullu kitaa, tassani ilaqutariinnut 
ataasiaakkanut illut Innartalimmiittut takuneqarsinnaapput.  

Takussutissaq. 6 Avannamut isikkivia, kangiani takuneqarsinnaapput illuliat quleriiaat. Kitaaniippoq illoqarfiup ilaa 
Innartalik. Saavani takuneqarsinnaavoq immikkoortup kitaani qaarsup nuui. 

Takussutissaq. 7 Avannamut kimmut isikkivia, kangiani takuneqarsinnaapput illlut quleriiaat aamma qaarsup nuua 
kitaatungaani takuneqarsinnaavoq.,  

Takussutissaq. 5  Kujammut kimmut isikkivia, nunaminertaq saavaniittoq nunaminertaavoq quleriiaanik illuliorfiginiagaq 

1.4 PILERSAARUMMI PINGAARNERTAQ  
Atorneqarnissaa 
Sumiiffiup illuliorfigineqarnissaa siunertaavoq. Kommunimut pilersaarummut 
tapiliussami periarfissaqartinneqassaaq sisamanik quleriinnik 
illuliortoqarnissaa pingasunik etagialinnik katillugit inuusuttunut utoqqarnullu 
inissianik 50-nik imaqartussanik.  

Sanaartorfiup nutaap immikkoortup ilaanut kitaatungaaniittumut 
inissinneqassasoq siunnersuutigineqarpoq (immikkuualuttoq 2) takuuk 
Takussutissaq 8.  

Takutitassaq 8. Sumiffik inissianik nutaanik sanaartorfigineqarnissaanik 
titartaganngorlu takutassiaq  

Illut imatut inissikkusunneqarput sumiiffimmi qaarsut nuui allanngortinnagit. 
Sumiiffimmi isikkivigissuunerata pigiinnarnissaa pissutigalugu 
siunnersuutigineqarpoq illunut pioreersunut naleqqiullugu illut nikingatillugit 
napparneqassasut. Sanaartukkat nutaat tamatuma saniatigut etageanik 
tallimanik pukkinnerussapput illunut quleriiaanut pioreersunut naleqqiullugu 
aamma siunnersuutigineqarpoq illut quleriiaat inissisimaffissaat illut pioreersut 
quleriiaat toqqaviannut naleqqiullugu 6-7 meterit missaanni pukkinnerussasoq.  

Aamma kommunimut pilersaarummut ilassut periarfissiivoq 
periarfissaqartillugu etageat allersaat atorneqarsinnaassasoq.  

  

 

 
Takussutissaq 9. Inissiat sanimut kipillugit takutinneqarnerat  

Takussutissaq 10. Inissiat kitaaniit isigalugit  

Takussutissaq 11. Inissiat kujammut isigalugit  

Angallanneq 
Sumiiffik angallannikkut kiffartuunneqassaaq bussit angallavianit pioreersumit, 
immikkuualuttup 2-p kujataatungaani inissisimasumit, takuuk takussutissaq 8. 
Aaqqiinerup tamatuma kinguneranik bussip aqqusaartarfiat inerisarneqassaaq 
sumiiffimmi aqqusininngorlugu/inissiaqarfimmut aqqusininngorlugu, 
takussutissaq 8-mik takutinneqartutut.  

Pisuinnaat aqqutaat 
Illunik quleriaanik sanaartorfioreersumi pisuinnarnut aqquteqarpoq sumiiffiup 
avannaatungaata kujataatungaani, Pisissianut attaviliisumik. 
Siunnersuutigineqarpoq sumiiffimmi nutaami ataatsimik Sulorarmi 
aqqusinermut atasumik pisuinnarnut aqqusinniortoqassasoq, takussutissaq 8-
mi takutinneqartutut. Pisuinnaat aqqutaat 3 meterinik silissuseqassaaq.  

Biilit unittarfiat 
Illuliornermut atatillugu piumasaqaatigineqassaaq biilit unittarfii 
pisariaqartinneqartut pilersinneqassasut. Sumiiffimmi sanaartukkat nutaat 
inuusuttunut aamma/imaluunniit utoqqarnut naatsorsuussatut 
sananeqartussaammata, taamaallaat inissiamut ataatsimut 0,5 –mik biilinut 
unittarfiliortoqartassaaq.   

Takussutissaq 12. Inissiat qulaaniit isigalugit  

Nunap ilaa 
Nunaminertat soqannginersat aamma aneerfissiat  

Nunaminertanik ataatsimoorfinnik pilersitsisoqassaaq sumiiffiup 
kangiatungaani ataatsimoorneq nukittorsarumallugu. Nunaminertat 
soqannginnersat ataatsimoorfissiat uninngaartarfiusinnaapput 
ikumatitsivillit/grilleriffilli, alanngortamilu issiavissallit, pinnguartarfillit, cykilinut 
inissiiffissallit il.il. Nunaminertat soqannginnersat ilulissaa Kommuneqarfik 
Sermersuumit akuerineqassapput.  

Qaarsut qaavinik piuinnartitsineq, issumik aamma naasunik  
Immikkuualuttup 2-p iluani qaarsut nuui piuinnassapput, tamaani qatsissup 
killinga ersersimmassuk.  

Issoq naasullu pioreersut sanaartornermit kalluarneqartussat 
piuinnartinneqassapput toqqorneqarlutillu sanaartorneq aallartitsinnagu 
aamma sanaartorneq naammassippat uterteqqinneqassapput. Ataatsimoorfiit 
ilusilerneqassapput pitsaasumik inerneqarsimarpasissumillu isikkoqaratik 
sanaartorfittut.  

Nuna sapinngisamik qajassuunneqassaaq nunagissaanermut atatillugu 
aamma sasnaartornerup nalaani. Nuna aserortigaq taamaattumik isikkuatut 
pilerseqqinneqassaaq aamma sumiiffimmi qaartitsinermeersut ujaqqat 
aseqqukui katersorneqassapput, qaartitsinermi tammissimasinnaasut 
imaluunniit assartuinermi katanneqarsimasinnaasut peerlugit. 

Sinnikut ujaqqat qaartitsinermeersut, issoq, ujaqqat assigisaallu 
toqqorneqassapput kommuni isumaqatigiissuteqarfigalugu aamma pineqartut 
Kommuneqarfik Sermersuup pigai. 

1.5 PILERSAARUTINUT ALLANUT TUNNGASUT 

Nuna tamakkerlugu pilersaarusiorneq 
Kommunimut pilersaarummut tapiliussaq nuna tamakkerlugu 
pilersaarusiornermut atuuttumut naapertuuppoq. 

Kommunimut pileresaarut 
Qinngutta sanaartorfigineqarnera ukiualunni ingerlanneqarpoq, 
sanaartornerullu immikkoortua siulleq piviusunngortinneqarsimalerluni. 
Ullumikkut illoqarfiup ilaata ingerlalluartup tunngavissaa 
pilersinneqarsimalerpoq. Qinngutta, Nuummi illoqarfiit immikkoortortaanut 
ineriartortinnissaa oqallisaajuassaaq, pilersaarummullu tamatumunnga 
kommunimut pilersaarummut ilassut ilaavoq, tunngaviulluni 
pingaartinneqarlunilu sumiiffimmi nunap pissusaata atatiinnarneqarnissaa 
paarlagiiaallugit sanaartukkat soqannginnersallu.  

Kommunimut pilersaarummi ilaasut 4A5-3 Kommunimut pilersaarutip 
pingaarnersaanut ilaavoq, sumiiffik immikkoortinneqarluni inissiaqarfittut 
nikerartutut.  

Kommunimut pilersaarummut tapiliussami 4A5-2-mi (februar 2010-mi 
sananeqartumi) immikkoortoq 4A5 immikkuualuttunut marlunnut avinneqarpoq 
1-mut aamma 2-mut. Immikkuualuttoq 1-mi ammaanneqarpoq quleriiaanik 
illuliornissaq arfineq-pingasut tikillugit quleriilinnik kiisalu immikkuualuttoq 2-mi 
ammaanneqarpoq ammasumi pukkitsunik illuliornissaq ataatsimik 
etagealinnik, illunik pukkittunik marlunnik etagealinnik kiisalu affarleriinnik.  

Illut quleriiaat pioreersut sumiiffimmi sanaartorneqareersut immikkuualuttoq 1-
p iluaniipput, Illut quleriiaat nutaat napparusunneqartut ilassut manna 
aqqutigalugu, immikkuualuttup 2-p iluaniipput.  

Sanaartornissamut kissaatit kinguneranik immikkoortup ilaata 
kujataatungaaniittup kitaaniittullu killingi iluarsisariaqarput taamatullu 
immikkuualuttup 1-p aamma 2-p. 

Tamanna naapertorlugu aalajangersakkat pingaarnerit uunnga 
pilersaarummut ilassummut tunngasut, allanngortinneqassapput, 
periarfissaqalersillugu  immikkuualuttoq 2-mi quleriiaanik sisamanik 
illuliornissaq pingasut tikillugit etageaqartussanik.  

Kommunimut pilersaarummut tapiliussami 4A5-2-mi aalajangersakkat 
sukumiisut allaaserisat immikkuualuttumut siullermut atuutiinnassapput.  

Pingaarnertut aalajangersakkat nutaat immikkuualuttunut 1 aamma 2-mut uani 
pilersaarummi sananeqarput, immikkuualuttumullu 2-mut taamaallaat 
sukumiisumik aalajangersakkanik pilersaarummi uani sananeqarlutik.  

Qanganitsat 
Sumiiffimmi qanganisaqartoqarneranik Kommuneqarfik Sermersuumi 
ilisimasaqartoqanngilaq. Eqqissisimatitsisarneq aamma allatigut kulturikkut 
eriagisassanik kulturikkut kingornussatut illersuineq pillugu Inatsisartut 
inatsisaat nr. 11, 19. maaji 2010-imeersoq naapertorlugu sumiiffimmi 
annertuumik assaaneq pissaaq.   

Avatangiisit pillugit pilersaarut 
Sumiiffimmi mingutsitsisimaneq assersuutigalugu assaanermi pisimasoq 
paasineqassappat, Kommuneqarfik Sermersuumi Avatangiisinut 
immikkoortortaqarfia piaartumik ilisimatinneqassaaq. Eqqakkat avatangiisinut 
mingutsitsisut piiarnissaat eqqarsaatigalugit, soorlu nuna uuliakoorfigisaq, 
kommunimi eqqagalerinermut maleruagassat kiisalu suliassaqarfik pillugu 
inatsit atuuttoq naapertorlugit pissaaq. 

Teknikkikkut pilersuineq 
Nutaamik illuliat pisortat innaallagissamut, imermut kuuffissuarnut 
kiassarnermullu aqqutaannut ilanngunneqassapput. 

Innaallagissamik, imermik, kuuffissuarnut kiassarnermullu pilersuineq nuna 
ataatigut ingerlanneqassaaq. 

Immikkoortup iluani pisortat teknikkikkut pilersuiffii inissinneqarsinnaapput, 
soorlu immikkoortup pilersorneqarnissaanut transformerstationit. 
Transformerstationinik inissiinerit pissapput Nukissiorfiit 
isumasioqatigeqqaarlugit. 

Kiassarneq 
Immikkoortumi kiassaariaaseq Nukissiorfiit malittarisassaat naapertorlugit 
pissaaq. 

Kuuffissualersuineq 
Illu pisortat kuffissuaqarfiinut ilanngunneqassaaq, imikoornermi iliuusissatut 
pilersaarut naapertorlugu. 

Nunap qaavani imeq, tamatumunnga ilanngullugu imeq illup qavanit kuuttoq 
kuuffissuartigoortinneqassanngilaq, kussinernulli kuutsinneqassalluni, 
taamaasilluni immikkoortumi sanaartukkanut allanut, aqquteeqqanut, 
aqqusinernut sanaartorfiunngitsunullu akornusersuutaannginniassammat. 

Eqqaavilerineq 
Immikkoortoq Kommuneqarfik Sermersuumi eqqagassalerisarneq 
naapertorlugu aaqqissuussiffiuvoq, sukkulluuniit malittarisassaq atuuttoq 
naapertorlugu. 

Aputaajaaneq apummillu allamukaassuineq 
Immikkoortup ilaani sannaartukkanik imminnut qanillisaanermi soorunami 
niffarsuit ikilisinneqartariaqassapput. Taamaattumik immikkuualuttumi 
aqquserngit, biilinut inissiisarfiit aqqusineeqqat nunaminertanillu 
sanaartorfigineqanngitsut aserfallatsaaliorneqarnissaat siunertaralugu 
peqatigiiffiliortoqassaaq, peqatigiiffiliortoqareersimanngippat. Tamakku 
pilugit malittarisassanik aalajangersaasinnaavoq. Apummik 
allamukaassinissaq kangerlummut pissaaq, Noorliit nunnguanut immaluunniit 
umiarsualivimmi (containerhavnen)   

Sanaartorfigissaanermut aningaasartuutit 
Sanaartorfigissaanernut nammineerluni aningaasartuutit sumiiffimmi 
nunaminertanik atuisussaatitaasut akornanni akiliinissamut ileqqoreqqusat 
immikkut ittut malillugit agguataarneqassapput. 

Tamanut saqqummiussineq  

Kommunimut pilersaarummut tapiliussamut siunnersuut 4A5-3, 
immikuualuttoq 2, Nuuk piffissami 27.8.2014 – 1.10.2014 tamanut 
oqallisissanngorlugu saqqummiunneqarpoq. Tusarniaanermi akissuteqaatit 
pingasut piffissarititaliunneqartup iluani tiguneqarsimapput.  

Kommunimut pilersaarut kommunalbestyrelsip ulloq 17.3.2015 
ataatsimiinnermini ”Kommunimut pilersaarut 4A5-3, Inissiat tamatigoortut, 
Nuuk” tamanut siunnersuutigineqarsimasumiit ataani taaneqartunik 
allannguuteqarluni akuersissutigaa:  

• Inissiat amerlassusaat 100-t missaanniit 50-imut 
affaannanngortinneqassapput 

• Illut quleriit arfiniliusut sisamaannanngortinneqassapput 

• Illut Suloqqamiittut isikkiveerutissanngimmata, illut quleriivi 
pingasunngortinneqassapput, taamaasilluni illut quleriit nutaat qaliaasa 
qatsinerpaaffii Suloqqami illut toqqaviisa qatsissusaat naleriisilerlugit 

• Inissiat najugaqartussallu ikilinerat pissutigalugit, pisuinnaat aqqutaat 
pingasuusimagaluartut ataasiinnanngortinneqassaaq 

1.6 PILERSAARUTIP INATSISITIGUT SUNNIUTAI 

Pilersaarutip inatsisigut inaarutaasumik sunniutai 
Kommunalbestyrelsi kommunimut pilersaarutip naammassineqarnissaanut 
sulissaaq, ilanngullugu nunaminertanik atugassiinerni, tak. 
(Pilersaarusiornermut inatsit § 29). 

Kommunimut pilersaarummut tapiliussap inaarutaasumik akuerineqarneranik 
tamanut nalunaaruteqarnerup pereernerani, inatsisinik imaluunniit pissutsinik 
piviusunik tunngaveqarluni kommunimut pilersaarutip aalajangersakkanut 
immikkoortuanut imaluunniit nunaminertanik tunniussinermi 
atugassarititaasunut akerliusunik pilersitsisoqassanngilaq. 
(Pilersaarusiornermut inatsit § 30). 

Immikkulli pisoqartillugu aalajangersakkanit ataasiakkaanit allatut ittumik 
immikkut ittumik akuersissuteqartoqarsinnaavoq. Aalajangersakkanit 
malunnaatilimmik allaaneru-sumik atuineq nutaamik kommunimut piler-
saarummut tapiliussamik suliaqarnissamik pisariaqartitsissaaq. 
(Pilersaarusiornermut inatsit § 50). 

Nunaminertamik, illuni sanaartukkanillu inatsisit naapertorlugit maannamut 
atuisarneq ingerlaannarsinnaavoq, akerlianilli assersuutigalugu atuinermik 
allannguinissaq nutaamilluunniit sanaartornissaq kommunimi pilersaarummut 
tapiliussamut akerliussanngilaq. 

Kommunimut pilersaarummut tapiliussami nunaminertat, illut sanaartukkallu 
ilaatinneqartut pilersinneqarnissaat ilaatinneqarnerisigut imaanngilaq taakku 
ilumut pilersinneqarnissaat.

2. AALAJAGERSAKKAT  
”Pilersaarusiortarneq nunaminertanillu atuineq pillugit Inatsisartut inatsisaat nr. 17, 17. novembari 2010-
meersoq” naapertorlugu Kommunalbestyrelse matumuuna aalajangersakkat tullinnguuttut makku 
aalajangersarpai.  

Aalajangersakkat aalajangersakkanut pingaarnernut sukumiisunullu avitaapput. 

Aalajangersakkat pingaarnerit tunngaviusumik pilersaarummiipput taamaattumillu aalajangersakkanit 
taakkunannga immikkut ittumik akuersissuteqartoqartoq nalunaarutigineqarsinnaanngilaq. Inatsisit 
naapertorlugit sukumiisumik aalajangersakkanit immikkut ittumik akuersissuteqartoqarsinnaavoq, 
tamanna pilersaarummi tunngavinnut akerliunngippat.  

ALAJANGERSAKKAT PINGAARNERIT  

Nunaminertap ilaata killingi  

 
Immikkoortup ilaa takutinneqartutut killeqarpoq.  

Immikkoortoq avinneqarnikuuvoq immikkuualuttunut 1-mut aamma 2-mut. 

1. Siunertaq 

Atuineq naliginnaasoq A – inissiaqarfik’ 
Immikkut atuiffissaq: A1 – nikerartunik illuliorfik 

2. Atuineq 

Immikkoortoq assigiinngitsunik illuliorfissatut immikkoortinneqarpoq aamma meeqqeriviliorfissatut. 

Kommunalbestyrelsip aalajangersinnaavaa sumiiffimmi suliffiliortoqarsinnaasoq, naliginnaasumik 

ineqarfimmi ingerlanneqarsinnaasumik. Suliffik ingerlanneqassaaq sumiiffiup ineqarfiunera innarlernagu 
aamma allagartalersorneqarnera. Suliffik sumiiffimmi najugaqartunut ajoqutaassanngilaq aamma biilinut 
unittarfiit amerlanerusunut pisariaqartinneqalernerannik kinguneqassanngilaq.  

Nunaminertat sanaartorfittut atorneqartussaanngisut iluseqassapput soqannginnersatut aamma 
uninngaartarfittut imaluunniit pinngortitat taamaatsiinnarneqassaaq. 

Kommunimut pilersaarummut tapiliussami 4A5-2 pingaarnertut aajangersakkat aamma 
immikkuualuttumut 1-mut atuupput.  

3. Sanaartorfik 

Immikkuualuttoq 1  

Immikkuualuttoq 1 sanaartorfigineqarsinnaavoq inissianik 300-nik etageanik arfineq-pingasunik 
portussusilinnik. 

Kommunimut pilersaarummut tapiliussami 4A5-2 pingaarnertut aajangersakkat aamma 
immikkuualuttumut 2-mut atuupput.  

Immikkuualuttoq 2 

Immikkuualuttoq 2 sananeqarsinnaapput inissiat 50-t missaat quleriiani sisamani 3-nik etagealinni. 

Etageat allersaat sananeqarsinnavoq ilaannaa atorneqartussanngorlugu immaqa toqqorsivittut, 
teknikkimut aamma biilit unittarfiattut, aatsaat etagea igalaaqanngippat.  

Illup igaa imaluunniit qaliaa nunap qaavaniit 15 meterinik portunerussanngilaq.  

Illut quleriiaat silissuseqarsinnaapput 25 meterit tikillugit takissuseqarsinnaallutillu 25 meterit angullugit.  

4. Initussuseq 

Immikkoortoq annertussuseqarpoq 12 ha-p missaani. Immikkuualuttoq 2 sanaartorfigineqareerpat 
inissaarutissaaq sanaartoqqinnissamut.   

Kommunimut pilersaarummut tapiliussami 4A5-2 pingaarnertut aajangersakkat aamma 
immikkuualuttumut 1-mut atuupput.  

5. Piujuaannartitsinissaq  

Qaarsut qaavi sumiiffimmiittut qularnaarneqassapput soqannginnersatut, qaqqap singartaata isikkua 
pigiinnarumallugu. 

Issoq naasullu sanaartornermit kalluarneqartussat sanaartorneq aallartitsinnagu toqqorneqassapput 
uterteqqinneqarlutillu sanaartorneq naammassippat. 

Kommunimut pilersaarummut tapiliussami 4A5-2 pingaarnertut aajangersakkat aamma 
immikkuualuttumut 1-mut atuupput.  

6. Immikkut aalajangersaaffigisat  

 Sanaartorfik nipitooq minnerpaamik Qinnutsinni aqquserngit pingaarnersaata  Suloqqamiittup qeqqaniit 
40 meterinik ungasissuseqassaaq. 

Kommunimut pilersaarummut tapiliussami 4A5-2 pingaarnertut aajangersakkat aamma 
immikkuualuttumut 1-mut atuupput. 

7. Angallanneq aamma teknikkikkut pilersuineq  

Immikkuualuttoq 1-mut Kommunimut pilersaarummut tapiliussami 4A5-2 pingaarnertut aajangersakkat 
atuupput.  

Immikkuualuttoq 2-mi pisuinnaat aqqutissaat qularnaarneqassaaq kitaatigut bussit unittarfiata 
tungaanut. 

8. Illoqarfiup nutarternera 

- 

9. Immikkoortut 

- 



4A5-3, Nuuk   AALAJANGERSAKKAT 

 
KOMMUNEQARFIK SERMERSOOQ  20  
 

Aalajangersakkat sukumiisut taamaallaat atuutissapput immikkuualuttoq 2-mi sumiiffiup immikkoortuani 
4A5-mi. ”Kommunimut pilersaarut 4A5-2” suli immikkuualuttoq 1-mut atuuppoq. 
 

AALAJANGERSAKKAT SUKUMIISUT 

1. Sanaartukkap inissisimaffia 

1.1. Sanaartukkat taamaallaat inissinneqarsinnaapput nunap assingani ilanngussami 2-mi 
sanaartorfissatut nalunaarsorneqartut iluanni.  

1.2. Immikkuualuttoq 2-mi illut quleriiaat sisamat napparneqarsinnaapput. 

2. Sanaartukkap isikkua 

Illup saqqai 

2.1. Sanaartukkat saneqassanngillat atortussat qinngornernik utertitsisartut atorlugit. 

2.2. Illup saqqai illoqarfimmut pinnguartarfinnullu sammisut sananeqassapput ammanilerlugit, soorlu 
igalaalerlugit matulerlugillu.  

2.3. Silaannarissarfiit, elevatorit, pujoorfiit assigisaallu illup titartarneranut ilaasspput.  

2.4. Sukat saqqumisut illup timitaata sisamarterutaa sinnissanngilaat aamma isikkumikkut illup 
timitaanut tulluussarneqassapput taamatullu avatangiisinut. 

2.5. Seqernerup qinngornerinik tigooraatit taamaallaat ivertinneqarsinnaapput sanaartukkamut 
ilanngullugit aamma illunut eqqaaniittunut inngiasutsitsisinnaassanngillat imaluunniit sanioqquttunut. 

Illup qaliai 

2.6. Illup qaliai ilusilerneqassapput annerpaamik 15 o –nik sivingatillugit. 

2.7. Illup qaliai qernertuussapput imaluunniit qasertuullutik  

 Allagartarsuit 

2.8. Allagartat imaluunniit takoqqusaarusersuinerit taamaallaat pisinnaaput  tamatigut 
Kommunalbestyrelsi akuersiteqqaarlugu.  

3. Aqquserngit aamma pisuinnaat aqqutaat 

Aqquserngit 

3.1 Immikkuualuttoq 2-mut biilerluni ornigunneq taamaallat pissaaq busserluni soorlu nunap assigani 
ilanngussaq 2-mi takutinneqartutut. 

3.2. Aqqusineq nutaaq (sumiiffimmi aqqusineq) sananeqassaaq 6,5 meterinik silissusilerlugu. 

3.3. Aqquserngit naapiffiini qularnaarneqassapput nunamiertat qinerfiusinnaasut. 

3.4. Sumiiffimmi aqqut atuarlugu aqquserngit sinaat pilersinneqassapput aqquserngup qeqqaniit 
avammut 10 meterit angullugit.  

Pisuinnaat aqqutaat 

3.5. Pisuinnarnut aqqusinniortoqassaaq 3 meterisuut silitsigisunik tunngaviusumik nunap assiga 
ilanngussaq 2 naapertorlugu. Pisuinnaat aqqutaat sananeqassapput tummeralerlugit, nunap pissusaata 
tamanna pisariaqartippagu. 

Biilit unittarfii 

3.6. Nunami biilit unittarfeqassapput imaluunniit illut naqqanni etageani atorneqanngitsuni. Nunami 
pilersinneqassappata, inissinneqassapput tunngaviusumik nunap assiga ilanngussaq 2 naapertorlugut.  

3.7. Nunap immikkoortuani biilit unittarfii imaattut pilersinneqassapput. Biilit unittarfiit 0,5-t inimut 
ataatsimik sinittarfilimmut aamma biilip unittarfia ataaseq inimut marlunnik amerlanerusunilluunniit 
sinittarfilimmut.  

Qulliit 

3.8. Aqqquserngit pisuinnaallu aqqutaasa qulliit parklygtiussapput seqersinnaasuit nuna 3,5 meteri 
qaangerlugu.  

 

4. Nunaminertat soqannginnersaat aamma sunngiffimmi susassaqarfiit 

4.1. Immikkoortut sanaartorfiusussaanngitsut biilinullu unittarfiliorfiusussaanngitsu 
sanaartorfigineqassanngillat sananeqassallutik sunngiffimmi susassaqarfittut imaluunniit 
uninngaartarfittut. 

4.2. Nunaminertami pinnguartarfiliortoqassaaq uninngaartarfiliortoqarlunilu nuna assinga ilanngussaq 2 
naapertorlugu.  

5. Teknikkikkut atortut 

5.1.  Sanaartorfik nutaaq innaallagissamut, imermut kiassarnermut imikumullu aqqusinerneqassaaq.  

5.2. Imikoq sunaluunniit imikup aqqutaanut ingerlaartinneqartassaaq. Imeq nunap qaavaneersoq 
aamma maqitaq imikup aqqutaanut ingerlatinneqassanngilaq, kuutsinneqassaarli illunut, aqqusinernut, 
pisuinnaat aqqusernannut nunaminertanullu sanaartorfigineqarsimanngitsunut akorngutaanngitsumik.  

5.3. Innaallagissamut, imermut kiassarnermut aamma imikumut aqqutit matoorneqassapput. Alla 
aqqutinik allanngortiterissagaluarpat aqqutinik piginnittoq aningaasartuutinik artukkerneqassanngilaq 
taamaattoqassappalli tamanna taamaallaat pissaaq aqqutinik piginnittoq isumasioqqaarlugu aamma 
aqqutinik piginnittup ilitsersuutai malittarisassaalu malillugit.  

5.4. Immikkoortup illuani teknikkikkut atortunik inissiisoqarsinnaavoq, aamma sumiiffiup pilersorneranut 
atugassat transformerinik. Transformeri inissinneqassaaq Nukissiorfiit isumasioqqaarlugit aamma 
taamaattoqarpat inissitaq sanaartukkamut pulatinneqassaaq.  

6. Nunaminertat sanaartorfigineqanngitsut 

6.1. Nunaminertat sunngiffimmi susassaqarfittut uninngaartarfittullu immikkoortitat pisariaqanngitsumik 
innarleneqassanngilaq sanaartornerup nalaani aamma nuna ajoquserneqassagaluarpat 
uterteqqinneqassapput pissusaannut sanaaartorneq naammassippat kommunimut 



4A5-3, Nuuk   AALAJANGERSAKKAT 

 
KOMMUNEQARFIK SERMERSOOQ  22  
 

aningaasartuutaanngitsumik.  

6.2. Nunaminertat qaartiterinermik assartuinermilluunniit kalluarneqartut uterteqqinneqassapput 
pissusaannut salinneqarlutillu ujaraajaanikkut kommunimut aningaasartuutaanngitsumik.  

6.3. Sinnikut soorlu ujaqqat qaartiterinermeersut, issoq, ujaqqat assigisaallu toqqorneqassapput 
kommuni isumaqatigiissuteqarfigeriarlugu aamma taakku Kommuneqarfik Sermersuumit 
pigineqassapput. 

6.4. Apummik toqqorsineq immikkoortup iluani pissaaq aamma allamut toqqorneqassanngilaq 
Kommuneqarfik Sermersooq isumaqatigiissuteqarfigeqqaarnagu.  

6.5. Aput katersugaq sumiiffimmi ulluinnarni inuunermut akorngutaassanngilaq aamma Kommuneqarfik 
Sermersooq pisussaaffeqarpoq aput katersugaq piiarsinnaallugu nunaminertamik piginnittumut 
akiligassanngorlugu, peqqussutit unioqqutinneqarsimappata.  

7. Piujuaannartitsineq  

- 

8. Pinngortitamik illersuinissamut atatillugu soqutigisat 

- 

9. Nunamik atuinermi soqutigisat 

- 

10. Atortut ataatsimoorussat 

- 

11. Peqatigiiffiit piginneqatigiit 

11.1. Pilersinneqassaaq peqatigiiffik atuinissamut akuersissummik peqartut tamarmik pinngitsooratik 
ilaasortaaffissaat immikkuualuttoq 2-p iluani.  

11.2. Peqatigiiffik pilersinneqassaaq, kommunalbestyrelsip piumasarippagu kisianni kingusinnerpaamik 
immikkuualuttoq 2-mi illut affaat atorneqalereerpara.  

11.3. Peqatigiiffiup aserfallattaaliineq isumagissavaa (ukiukkut aserfallattaaliineq aamma) kiisalu 
aqqusinernik, pisuinnaat aqqutaannik, biilit unittarfiinik, pinnguartarfinnik taamatullu soqannginnersani 
immikkuualuttup 2-p iluaniittunik aserfallattaaliissaaq.  

11.4. Peqatigiiffiup malittarissai kommunalbestyrelsimit akuerineqassapput.  

11.5. Sumiiffimmi ataatsimoorfiit nunagissarnerannut aningaasartuutit aamma akuusut akoranni 
agguaqatigiinneq takuneqarsinnaassaaq immikkut akiliinissaq pillugu malittarisassami. 

12. Avatangiisinut nanertuutaasut killingi  

- 

13. Sanaartukkat nukimmik atuinikiffiusut  

14. Atuilernissamut piumasaqaat   

Sanaartorfik nutaaq atorneqalissanngilaq; 

• Imm. 3 naapertorlugu biilit unittarfiinik sanasoqarsimatinnagu 
• Imm. 6 naapertorlugu nuna pissusianut utertissimatinnagu.  
• Nunaminertat sanaartorfineqanngitsut pilersinneqarput imm. 4 naapertorlugu. Piffissap 

sanaartorfiup ajornartippagu, suliat pisariaqartut isumagineqassapput piaarnerpaamik, 
Kommuneqarfik Sermersuup isumaqatigiissutigineratigut.  

• Sanaartukkat nutaat innaallagissamut, imermut kiassarnermullu attavilerneqarnikuupput kiisalu 
imikumut imm. 5 naapertorlugu.  

